Nafarroako Parlamentuko Mahaiak, 2010eko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Javier Monzón Romé jaunak aurkeztutako galdera, Concerdep eta Concerplus programen esparruan itundutako zahar-etxeei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 15ean

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari José Javier Monzón Romék, Legebiltzarreko Erregelamenduan xedatuaren babesean, ondoko galdera aurkeztu du, Familia, Gazteria, Kirol eta Gizarte Gaietarako kontseilariak idatziz erantzun dezan:

Zioak

Ekainaren 16ko 69/2008 Foru Dekretuaren bidez onetsi zen gizarte-zerbitzu orokorren zorroa, zeinak sendotzen baitu zerbitzuak emateko sistema unibertsal bat eta jasotzen baititu Nafarroako Foru Administrazioaren ardurapeko prestazio guztiak, bai eta, toki entitateen ardurapekoak izanik, foru erkidego osoan ziurtatu behar direnak ere.

Aipatu gizarte-zerbitzu orokorren zorroa onetsi izanaren ondorioz, Nafarroako Gobernuak, Nafarroako Gobernuko Familia, Gazteria, Kirol eta Gizarte Gaietako Departamentuaren egituran dagoen Nafarroako Mendekotasun Agentziaren bidez, zenbait hitzarmen sinatu ditu udal entitate edo entitate pribatuekin –batzuk irabazi asmodunak eta beste batzuk, aldiz, irabazi asmorik gabeak– Concerdep eta Concerplus izeneko programen esparruan.

Hitzarmen horien bilakaera eta mendekotasuna duten pertsonengan eta haien familiengan duten eragina ezagutze aldera, hau jakin nahiko nuke xehetasunez:

Galderaren testua

• Egoitza bakoitzean itundutako postuen kopurua, zehaztuta egoitzaren izena, hura kudeatzen duen entitatearen izena, entitate horrek irabazi asmorik duen ala ez, eta egoitza bakoitzeko postu itunduen kopurua, Concerdep programaren barruan, 2009ko abenduaren 31n.

• Egoitza bakoitzean itundutako postuen kopurua, zehaztuta egoitzaren izena, hura kudeatzen duen entitatearen izena, entitate horrek irabazi asmorik duen ala ez, eta egoitza bakoitzeko postu itunduen kopurua, Concerdep programaren barruan, 2010eko urtarrilaren 31n.

• Egoitza bakoitzean itundutako postuen kopurua, zehaztuta egoitzaren izena, hura kudeatzen duen entitatearen izena, entitate horrek irabazi asmorik duen ala ez, eta egoitza bakoitzeko postu itunduen kopurua, Concerplus programaren barruan, 2009ko abenduaren 31n.

• Egoitza bakoitzean itundutako postuen kopurua, zehaztuta egoitzaren izena, hura kudeatzen duen entitatearen izena, entitate horrek irabazi asmorik duen ala ez, eta egoitza bakoitzeko postu itunduen kopurua, Concerplus programaren barruan, 2010eko urtarrilaren 31n.

Iruñean, 2010eko otsailaren 10ean

Foru parlamentaria: José Javier Monzón Romé

